
ხშირად დასმული კითხვები (FAQ) 

ხილ-კენკროვანი და კაკლოვანი კულტურების სადემონსტრაციო პროექტების ხელშეწყობის 

პროგრამა 

დოკუმენტი განმარტავს კაკლოვანი კულტურების კონკურსის ძირითად პირობებს. დეტალური 

მოთხოვნები მოცემულია კონკურსის ტექნიკურ დავალებასა და დანართებში. 

1. რა არის კონკურსის მიზანი? 

კონკურსის მიზანია კაკლოვანი კულტურების წარმოებაში მდგრადი და კლიმატგონივრული პრაქტიკის 

დანერგვის ხელშეწყობა და სხვა მეურნეობებისთვის პრაქტიკული სადემონსტრაციო მაგალითების 

შექმნა. 

2. რომელი მიმართულებებისთვის ცხადდება კონკურსი? 

პროგრამა მოიცავს ხილ-კენკროვან და კაკლოვან კულტურებს.  

3. რა ტიპის პროექტები შეიძლება დაფინანსდეს? 

დაფინანსება განკუთვნილია კაკლოვანი კულტურების წარმოებასა და მოსავლის შემდგომ პროცესებში 

კლიმატგონივრული გადაწყვეტილებების სადემონსტრაციოდ დანერგვისთვის, შესაბამისი კონკურსის 

პრიორიტეტული მიმართულებების ფარგლებში. 

4. რა პრიორიტეტული მიმართულებებია გათვალისწინებული? 

პრიორიტეტული მიმართულებები მოიცავს წყლის მართვასა და ზუსტ ფერტიგაციას, განახლებად 

ენერგიას, კლიმატგონივრულ მექანიზაციას, ნიადაგისა და ორგანული რესურსების მართვას, ბაღების 

კლიმატურ დაცვას, ციფრულ მონიტორინგსა და სერტიფიცირებას, აგრეთვე მოსავლის შემდგომ 

ტექნოლოგიებს. 

5. რამდენია ერთი პროექტისთვის ხელმისაწვდომი დაფინანსება? 

ერთი სადემონსტრაციო პროექტისთვის GFA-ს დაფინანსების მაქსიმალური ოდენობა შეადგენს 20,000 ევროს 

ეკვივალენტს ლარში და შეიძლება შეადგენდეს პროექტის მთლიანი დასაშვები ბიუჯეტის მაქსიმუმ 80%-ს. 

6. რამდენია ბენეფიციარის სავალდებულო თანამონაწილეობა? 

ბენეფიციარის თანამონაწილეობა უნდა შეადგენდეს პროექტის მთლიანი დასაშვები ბიუჯეტის არანაკლებ 

20%-ს. თანამონაწილეობა შესაძლებელია წარმოდგენილი იყოს ფულადი ან/და არაფულადი (In-kind) 

ფორმით. მაქსიმალური 20,000 ევროს დაფინანსების მოთხოვნის შემთხვევაში პროექტის მთლიანი ბიუჯეტი 

უნდა შეადგენდეს არანაკლებ 25,000 ევროს ეკვივალენტს ლარში. 

7. რა ფორმით შეიძლება იყოს წარმოდგენილი ბენეფიციარის თანამონაწილეობა? 

ბენეფიციარის თანამონაწილეობა შესაძლებელია წარმოდგენილი იყოს ფულადი ან/და არაფულადი (In-kind) 

ფორმით და მისი ფორმა და დასაბუთება უნდა აისახოს განაცხადსა და ბიუჯეტში. განაცხადების შეფასებისას 

უპირატესობა მიენიჭება პროექტებს, რომლებშიც ბენეფიციარის სავალდებულო თანამონაწილეობა სრულად 

ან უფრო მაღალი წილით არის წარმოდგენილი ფულადი ფორმით. 

8. გადაეცემა თუ არა გრანტის თანხა პირდაპირ ბენეფიციარს? 

სადემონსტრაციო პროექტისთვის საჭირო საქონლისა და მომსახურების შესყიდვას უზრუნველყოფს GFA 

მოქმედი შესყიდვების წესებისა და შესაბამისი ხელშეკრულებების საფუძველზე. შესყიდული ძირითადი 

საშუალებები და მომსახურებები ბენეფიციარს გადაეცემა შეთანხმებული პროცედურით. 



9. შეიძლება თუ არა უკვე შეძენილი ტექნიკის ან გაწეული ხარჯის ანაზღაურება? 

კონკურსის ფარგლებში არ არის დასაშვები განაცხადის წარდგენამდე შეძენილი ტექნიკისა და 

აღჭურვილობის ან უკვე გაწეული ხარჯების ანაზღაურება. 

10. შეიძლება თუ არა მეორადი ტექნიკის ან აღჭურვილობის შეძენა? 

კონკურსის ფარგლებში მეორადი ტექნიკისა და აღჭურვილობის შეძენა არ არის დასაშვები. დაფინანსებას 

ექვემდებარება მხოლოდ ახალი ტექნიკა და აღჭურვილობა. 

11. შესაძლებელია თუ არა მშენებლობის დაფინანსება? 

კონკურსის ფარგლებში სამშენებლო სამუშაოების დაფინანსება არ არის დასაშვები. 

12. შესაძლებელია თუ არა სატრანსპორტო საშუალების შეძენა? 

სატრანსპორტო საშუალებების დაფინანსება დასაშვებია მხოლოდ იმ შემთხვევაში, თუ შესაბამისი კონკურსის 

პირობებში კონკრეტული ტიპის ტექნიკა/საშუალება  უშუალოდ ჩაბმულია საწარმოო პროცესში ან/და  

სადემონსტრაციო პროექტის უზრუნველსაყოფად.  

13. რა მოთხოვნებია მიწის ნაკვეთის მიმართ? 

კაკლოვანი კულტურების კონკურსისთვის მიწის ნაკვეთი უნდა აკმაყოფილებდეს შესაბამის ტექნიკურ 

დავალებაში განსაზღვრულ ფართობის, კულტურის, საკუთრების ან სარგებლობის უფლებისა და 

ხელმისაწვდომობის პირობებს. 

14. შეიძლება თუ არა იჯარით აღებულ მიწაზე პროექტის განხორციელება? 

დიახ, თუ იჯარა აკმაყოფილებს შესაბამისი კონკურსის მოთხოვნებს, მათ შორის დარჩენილი სარგებლობის 

ვადასა და რეგისტრაციასთან დაკავშირებულ პირობებს. განმცხადებელმა უნდა წარმოადგინოს სარგებლობის 

უფლების დამადასტურებელი დოკუმენტი. 

15. რა დოკუმენტები უნდა დაერთოს განაცხადს? 

წარსადგენია სრულად შევსებული განაცხადი და ბიუჯეტი, განმცხადებლის სტატუსისა და მიწის 

საკუთრების/სარგებლობის დამადასტურებელი დოკუმენტები, შესყიდვების ფასის დამადასტურებელი 

ინფორმაცია და საგადასახადო დავალიანების არარსებობის ცნობა, კონკურსის პირობების შესაბამისად. 

16. საჭიროა თუ არა ინვოისების წარმოდგენა? 

დიახ. შესყიდვებისთვის უნდა იქნეს წარმოდგენილი წინასწარი ინვოისი  სადაც მითითებულია ფასი და 

შესასყიდი ძირითადი საშუალების დეტალური ტექნიკური მახასიათებლები.  

17. საჭიროა თუ არა საგადასახადო დავალიანების არქონის ცნობა? 

დიახ, კონკურსში მონაწილეობის მისაღებად განმცხადებელმა სავალდებულო დოკუმენტაციასთან 

ერთად უნდა წარმოადგინოს ცნობა საგადასახადო დავალიანების არარსებობის შესახებ. 

18. როგორ ხდება განაცხადების შეფასება? 

შერჩევა რამდენიმე ეტაპად მიმდინარეობს: განაცხადების მიღება და ადმინისტრაციული გადარჩევა; 

განაცხადების პირველადი შეფასება საკონკურსო კრიტერიუმების მიხედვით; საბოლოო შეფასება და 

შერჩეული სადემონსტრაციო პროექტების მონიტორინგი და გამოვლენა; გარემოსდაცვითი და კლიმატის 

ცვლილების რისკების შეფასება და ხელშეკრულების გაფორმება. 



19. რა კრიტერიუმებით ფასდება პროექტი? 

პროექტები ფასდება კონკურსის შეფასების კრიტერიუმებით, მათ შორის სადემონსტრაციო 

ღირებულების, თემატური შესაბამისობის, კლიმატური და გარემოსდაცვითი ეფექტისა და შედეგების 

განმეორების პოტენციალის გათვალისწინებით. იხილეთ დანართი 2.  

20. არასრული განაცხადი მიიღება? 

განმცხადებლის პასუხისმგებლობაა ყველა მოთხოვნილი დოკუმენტის სრულად წარმოდგენა. არასრულად 

წარმოდგენილი დოკუმენტაცია შეიძლება გახდეს განაცხადის დისკვალიფიკაციის საფუძველი. 

21. შეიძლება თუ არა GFA-მ დამატებითი დოკუმენტი მოითხოვოს? 

შეფასებისა და ხელშეკრულების გაფორმების პროცესში GFA უფლებამოსილია მოითხოვოს დამატებითი 

დოკუმენტაცია ან განმარტება, თუ ეს საჭიროა განაცხადის, ბიუჯეტის, ტექნიკური გადაწყვეტის ან 

შეთავაზებული ღირებულების დასადასტურებლად. 

22. რას გულისხმობს გარემოსდაცვითი და კლიმატის რისკების შეფასება? 

საბოლოოდ შერჩეულმა პროექტებმა ხელშეკრულების გაფორმებამდე უნდა გაიარონ გარემოსდაცვითი და 

კლიმატის ცვლილების რისკების შეფასება. მაღალი რისკის მქონე პროექტი შემდეგ ეტაპზე ვერ გადავა, ხოლო 

საშუალო რისკის შემთხვევაში შესაძლოა მომზადდეს შესაბამისი შერბილებისა და მონიტორინგის გეგმა. 

23. რატომ არის მნიშვნელოვანი, რომ პროექტი იყოს „სადემონსტრაციო“? 

სადემონსტრაციო პროექტის მიზანია არა მხოლოდ კონკრეტული მეურნეობის განვითარება, არამედ 

კლიმატგონივრული ტექნოლოგიებისა და მიდგომების პრაქტიკაში დანერგვა და მათი შედეგების სხვა 

ფერმერებისთვის გაზიარება. პროექტი უნდა წარმოადგენდეს წარმატებულ მაგალითს, რომლის 

გამოცდილების გამოყენება და გამეორება სხვა მეურნეობებშიც იქნება შესაძლებელი. 

24. სად და როგორ უნდა წარადგინოს განმცხადებელმა განაცხადი? 

განაცხადი მოთხოვნილ დოკუმენტებთან ერთად უნდა გამოიგზავნოს ელექტრონულად მისამართზე 

grants@gfa.org.ge , 2026 წლის 15 ნოემბრის 18:00 საათამდე. წერილის სათაურში მიუთითეთ: „განაცხადი - 

სადემონსტრაციო პროექტების კონკურსი 2026 - GFA - PROGRESS“. 

 

შენიშვნა: შეუსაბამობის შემთხვევაში უპირატესობა ენიჭება კაკლოვანი კულტურების კონკურსის 

ოფიციალურ ტექნიკურ დავალებას. 

mailto:grants@gfa.org.ge

